
Հիմք ընդունելով «Ոստիկանության մասին» օրենքի 19-րդ հոդվածի 10-րդ մասը` Հայաստանի Հանրապետության կառավարությունը որոշում է.
1․ Սահմանել տեսահսկման համակարգերին հասանելիության  տրամադրման և տեսահսկման իրականացման կարգը՝ համաձայն հավելվածի։
2․ Հայաստանի Հանրապետության պետական մարմինները (բացառությամբ պաշտպանության նախարարության, արտաքին հետախուզության ծառայության և պետական պահպանության ծառայության), ազգային անվտանգության ծառայությունը՝ միայն պետական սահմանի անցման կետերում տեղադրված տեսահսկման համակարգերի մասով, տեղական ինքնակառավարման մարմինները, պետական և համայնքային ենթակայության կազմակերպությունները ու հիմնարկները, էլեկտրոնային համակարգերի միջոցով (տեսանկարահանող համակարգերով) հսկվող ավտոկայանատեղեր ունեցող ավտոկայանատեղի գործունեությունը կազմակերպող մարմնները, ավտոմոբիլային տրանսպորտի բնագավառի կառավարում իրականացնող և շտապ օգնության բնագավառի լիազոր մարմինները և օդանավակայանները պարտավոր են ապահովել շինության դրսի կողմից տեղադրված տեսահսկման համակարգերին օպերատիվ և շարունակական մուտք և տրամադրել տեսագրություններ՝ Հայաստանի Հանրապետության ներքին գործերի նախարարության ոստիկանությանը։
3. Հայաստանի Հանրապետության ներքին գործերի նախարարությունը եռամսյա ժամկետում ապահովում է համապատասխան ծրագրատեխնիկական ընթացակարգերի ներդրումը՝ սույն որոշման պահանջների իրականացման նպատակով։
4․ Սույն որոշումն ուժի մեջ է մտնում սույն որոշման 3-րդ կետով նախատեսված  ծրագրատեխնիկական ընթացակարգերի ներդրման պահից։ 


Հայաստանի Հանրապետության
 վարչապետ                                                                                     Ն. Փաշինյան
ք․ Երևան

